
PREDMET : Odgovor na zastupničko pitanje – zastupnik Naser Nabil 
 
 
 

Zastupnik Naser Nabil, na 23. sjednici Skupštine Kantona Sarajevo, održanoj dana 
30.01.2013. godine, u okviru tačke Dnevnog reda “Poslanička pitanja, inicijative i odgovori“, a u 
skladu sa Poslovnikom Skupštine Kantona Sarajevo, postavio je zastupničko pitanje Zakonodavno-
pravnoj komisiji SKS i Ministarstvu zdravstva: 

 
„Na 22. Radnoj sjednici Skupština Kantona Sarajevo je donijela Odluku o davanju 

saglasnosti na Izmjene i dopune Plana kapitalnih ulaganja Zavoda zdravstvenog osiguranja 
Kantona Sarajevo u javnim zdravstvenim ustanovama za pariod 2011.-2013- godine. 

 
- Da li je donošenje odluke od strane Skupštine Kantona Sarajevo o davanju saglasnosti na 

Izmjene i dopune Plana kapitalnih ulaganja Zavoda zdravstvenog osiguranja Kantona Sarajevo u 
javnim zdravstvenim ustanovama za pariod 2011.-2013- godine u skladu sa zakonskom osnovom, tj. 
u skladu sa Zakonom o zdravstvenoj zaštiti FBiH i Zakonom o zdravstvenom osiguranju?“ 
     
U vezi sa postavljenim zastupničkim pitanjem dostavljamo slijedeći: 

 

O D G O V O R 
 

Plan kapitalnih ulaganja u javnim zdravstvenim ustanovama za period 2011. – 2013. godina 
sačinjen je u skladu sa članom 15. Finansijskog plana prihoda, rashoda i izdataka Zavoda 
zdravstvenog osiguranja Kantona za 2011.godinu, na koji je Skupština Kantona Sarajevo dala 
saglasnost na sjednici održanoj 31.03.2011.godine. Ovim planom je utvrđeno da će se sredstva 
planirana za kapitalna ulaganja  rasporediti zdravstvenim ustanovama prema Planu investicija koji 
će donijeti Upravni odbor Zavoda uz saglasnost Ministarstva zdravstva Kantona Sarajevo, Vlade 
Kantona Sarajevo i Skupštine Kantona Sarajevo. U skladu sa tim Zavod zdravstvenog osiguranja 
KS je sačinio Plan kapitalnih ulaganja u javnim zdravstvenim ustanovama za period 2011.-
2013.godina i isti dostavio ovom Ministarstvu, Vladi i Skupštini Kantona Sarajevo na saglasnost. 
Skupština Kantona Sarajevo je na sjednici održanoj dana 28.06.2011.godine dala saglasnost 
Plan kapitalnih ulaganja u javnim zdravstvenim ustanovama za period 2011. – 2013. godina.  

Izmjene i dopune Plana kapitalnih ulaganja u javnim zdravstvenim ustanovama za 
period 2011.–2013. godina, usvojene su na sjednici Skupštine Kantona Sarajevo održanoj 
27.12.2012.godine, u skladu sa članom 3, r.br. 2.13.3., konto 615121-kapitalna ulaganja u 
zdravstvenim ustanovama Izmjena i dopuna Finansijskog plana Zavoda zdravstvenog osiguranja 

Kantona Sarajevo za 2012. godinu, koje su takođe usvojene na istoj sjednici Skupštine Kantona 
Sarajevo. 

 
U Planu kapitalnih ulaganja u javnim zdravstvenim ustanovama za period 2011. – 2013. 

godina prioritet je dat nastavku izgradnje i opremanja Centralnog medicinskog bloka Kliničkog 
centra Univerziteta u Sarajevu, u skladu sa Master planom Kliničkog centra Univerziteta u Sarajevu 
- studija završetka izgradnje objekta CMB-a. Izgradnja Centralnog medicinskog bloka KCUS 
finansira se kreditnim sredstvima Saudijskog razvojnog fonda. Skupština Kantona Sarajevo je na 
sjednici održanoj 29.04.2009.godine donijela Odluku o prihvatanju kredita Saudijskog razvojnog 
fonda u iznosu od 14.450.000 $ za finansiranje Projekta izgradnje Kliničkog centra Univerziteta u 
Sarajevu i na taj način podržala projekat završetka CMB-a Sarajevo. I Vlada Kantona Sarajevo je, 
prilikom razmatranja Finansijskog plana prihoda, rashoda i izdataka Zavoda zdravstvenog 
osiguranja Kantona Sarajevo za 2011.godinu, donijela Zaključak broj 02-05-6646-3.2/11 od 
15.03.2011.godine, kojim je u okviru realizacije kapitalnih ulaganja poseban akcenat stavila na  
Centralni medicinski blok KCUS. Opredjeljenje je bilo da se kreditnim sredstvima završi izgradnja 
CMB-a, a sredstvima Zavoda zdravstvenog osiguranja da se nabavi neophodna medicinska oprema, 
čime se zaokružuje  finansijska konstrukcija završetka projekta izgradnje i opremanja CMB-a. 
Stavljanjem u funkciju CMB-a obezbijeđuje se objedinjavanje većine posteljnih kapaciteta KCUS, 
interdisciplinarna povezanost, te racionalizacija i smanjenje materijalnih troškova.  

 
U Budžetu Kantona Sarajevo za period 2011.-2013.godina nije bilo moguće 

obezbijediti potrebna finansijska sredstva neophodna za kapitalna ulaganja u javnim 
zdravstvenim ustanovama, a posebno za opremanje Centralnog medicinskog bloka KCUS,  kao i 
opremanje ostalih javnih zdravstvenih ustanova, koje je uslov za nesmetano funkcionisanje 
ustanova i blagovremeno pružanje kvalitetnih zdravstvenih usluga. Sredstva za ove namjene su 
planirana u Finansijskom planu prihoda, rashoda i izdataka Zavoda zdravstvenog osiguranja 
Kantona za 2011.godinu, čime je omogućeno da se izgrađeni prostori Centralnog medicinskog 
bloka KCUS, koji su finansirani sredstvima kredita Saudijskog fonda za razvoj, opreme i 
stave u funkciju. Takođe je omogućeno da se za ostale javne zdravstvene ustanove nabavi nužna 
oprema, neophodna za rad ustanova. 

U Nacrtu Budžeta Kantona Sarajevo za 2013.godinu predviđena su sredstva u iznosu od 
500.000 KM za kapitalna ulaganja, što ne osigurava ni minimalne potrebe zdravstvenih ustanova 
čiji osnivač je Kanton Sarajevo. 

Članom 13. Zakona o zdravstvenoj zaštiti („Službene novine Federacije BiH“, broj 46/10) 
utvrđeno da Kanton osigurava sredstva za vršenje osnivačkih prava nad zdravstvenim ustanovama 
čiji je osnivač, a koji obuhvata investicijska ulaganja i investicijsko i tekuće održavanje 
zdravstvenih ustanova, prostora, medicinske i nemedicinske opreme i prijevoznih sredstava, te 
informatizaciju zdravstvene djelatnosti. S toga je potrebno da se prilikom izrade i donošenja 
Budžeta Kantona Sarajevo odobre veća finansijska sredstva za kapitalna ulaganja u zdravstvene 
ustanove u odnosu na prethodne godine, kako bi se omogućila izgradnja i rekonstrukcija 
zdravstvenih objekata i nabavka nove, odnosno zamjena dotrajale i amortizovane opreme, a što je 
uslov za nesmetano obavljenje djelatnosti za koje su ove ustanove i osnovane. 
 
CO: Sekretaru Vlade Kantona Sarajevo M I N I S T A R 

